ТЕЛЕФОН: КИЧӘ ҺӘМ БҮГЕН.

(сыйныф сәгате)

Максат. Сыйныф сәгатендә телефонның килеп чыгышы тарихы, кесә телефоны бәйле бәхәсләр, әлеге элемтә чарасыннан файдалану кагыйдәләре һ.б. турында сүз алып барыла.

Сыйныф сәгатен укытучы башлап җибәрә.

Укытучы. Телефоннан башка тормышны күз алдына да китерү кыен. Без  телефон ярдәмендә тиз  генә бер-беребезнең хәлен белешәбез, өйгә табиб чакырабыз. Ләкин меңннәрчә еллар кешеләр,бер-берсе белән күзгә- күз очрашып кына аралаша алган. Сыйныфташларыгыз әзерләгән презентация шул турыда сөйли.
1.Телефонның килеп чыгу тарихы.

 1 нче укучы.Борынгы кешеләр  үзләрендәге вакыйгалар турында икенче кабиләгә хәбәр итәр өчен, йомычкага шартлы билгеләр язып аны суга агызганнар.

Тау халыклары,аралашу ихтыяҗы туса, бау әйләндергәнәр.
2 нче укучы. 19 нчы гасырның утызынчы елларында электр батареяләре уйлап табылган. Бу ачыш телеграф барлыкка килүгә тәүге адым ясау була.  Россиядә бу өлкәдә П.Шиллинг ачышлары тарихка кереп калган.  Белгәнебезчә, 1837 елда Америка галиме С.Морзе үз телеграфы өчен махсус билгеләр уйлап чыгара. 
3 нче укучы.Сөйләмне һәм башка тавышларны теләсә нинди ераклыкта тапшыру өчен махсус җайланманы – телефонны амемерика профессоры  А.Г. Белл уйлап таба. белл 1877 елда телефон ярдәмендә 30 км арага кадәр тавыш сигналы җибәрергә мөмкин булуын дәлилләгән.

Укытучы. Бераз ял итеп алыйк, кешенең телефоннан сөйләшкәнен тыңлап торырга ярамый ,әлбәттә.  Ләкин әкият геройлары –Белмәмеш белән Кирлемән булып уйнаучы дусларыгыз, безгә телефоннан аралашу кагыйдәләрен искә төшерегә ярдәм итәр. Аларның сөйләшүен тыңлап, хата кимчелекләрен табыйк.

Белмәмеш. Алло!
Кирлемән.Алло!
Белмәмеш. Иртәгә нинди дәресләр буласын әйт әле!
Кирлемән.   Сәгать ун тулып китте бит инде иртәрәк шалтыратсан ярамаганмы!
Белмәмеш. Без дуслар имеш. Мин синең белән бүтән сөйләшмим!
Укытучы. Укучылар, Белмәмеш белән Кирлемән телефоннан сөйләкәндә, нинди хаталар ясады?

Җаваплар.

· Белмәмеш Кирлемән белән исәнләшмәде;
· соң шалтыратты;
· борчыган өчен гафу үтенмәде;
· тылсымлы сүзләр кулланмады;
Укытучы. Димәк,телефоннан сөйләшүнең төп кагыйдәләре нинди?

- башта исәнләшергә,аннан соң кем шалтыратуын әйтергә;
· мөмкин кадәр кыска сөйләшергә;
· тылсымлы сүзләр кулланырга;
· саубуллашырга онытмаска кирәк.

2. Телефонның зарары. 

Кесә телефоны тормышыбызга чагыштырмача күптән түгел генә килеп керде, ләкин элемтәнең бу төре дөнья базарын зур тизлек белән яулап алды. Радио һәм кәрәзле телефонның сәламәтлеккә йогынтысын өйрәнү әле генә башланды.  Бу мәсьләдә белгечләрнең фикере төрле. 
Кәрәзле телефоннан  озак сөйләшү нәтиҗәсендә:

· баш авыртуы ихтималы бар;
· арыганлык хәле озаграк вакытка сузыла;
· телефоннан сөйләшеп бетергәндә кам басымы күтәрелә һ.б.

Укытучы. Әйдәгез,үзебезнең, күзәтүләрдән чыгып, кесә телефонының зыянлы һәм уңай  якларын билгеләп карыйк.  Моның өчен ике төркемгә бүленербез. Беренче төркем фикеренчә, кәрәзле телефонның файдасы нидә? Икенче төркем зыянын нидә күрә?
1 нче төркем җавабы. Теләгән кеше белән тиз генә элемтәгә кереп була, ул һәрвакыт янда, смс язышу мөмкинлеге бар, фотога,видеога төшерә һ.б.

2 нче төркем җаваплары.  Электромагнитик нурланыш бирә, озак сөйләшсәң баш авыртырга мөмкин, дәрестә комачаулый, акчаны күп ашый. 

Йомгаклау. 
Укытучы .Әлеге җавапларга өстәп шуны әйтергә мумкин: телефонны аралашу чарасы итеп түгел, элемтә чарасы итеп кенә файдаланырга кирәк.

Истә тотыгыз: телефонның иң зарарлы урыны – антеннасы.  Антенна югары ешлыктагы нурланыш тарату режимында эшли һәм ул баш миенә якын итеп китереп куела ,нәтиҗәдә аерым урыннар  җылына. Йоклаганда телефонны мендәр астына куеп ятмаска. Гомумән, аны үзеңнән ерактарак тотсаң яхшы.
Укытучы. Беренче төркем үзен телефон җитештерү компаниясе дип хис итсен, ә икенче төркем төрле тикшеренүчеләр буларак чыгыш ясарга әзерләнсен. Димәк бер төркем, кесә телефонының өстенлек якларын мактарга, икенче төркем кире реклама ясарга тиеш була. (җаваплар тыңлана)

Укытучы. Сыйныф сәгатен йомгаклап, сөйләшүгә кыскача  нәтиҗәләр ясыйк. Сез дәрестә нинди мәгълүмат алдыгыз? (җаваплар тыңлана)
       

